
ABSTRAK

Pembangunan teknologi maklumat telah mencipta pelbagai alternatif soal
selidik samada emel dan laman web. Kedua-dua adalah komunikasi
elektronik secara teks yang memerlukan beberapa sumber dan ciri-ciri
bagi memberikan respon yang cepat dan berkesan dari cara tradisi pensil
dan kertas. Bagaimanapun cara ini menghadapi permasalahan tersendiri
yang melibatkan persampelan, metodoloji kajian dan motivasi responden.
Dalam kajian pengkaji, soal selidik yang dibangunkan memerlukan
pelbagai pendekatan yang bergantung kepada sasaran hasil kajian.
Pengkaji telah menghantar soal selidik kepada 200 pakar pembelajaran
elektronik seluruh dunia dengan menggunakan pendekatan ini. Terdapat
pelbagai input yang berbeza berkaitan pembelajaran elektronik terutama
pembangunan staf Politeknik Malaysia. Soal selidik berinternet berpotensi
untuk dikembangkan terutama golongan pendidik yang akan mempelopori
pembelajaran elektronik dimasa depan. Teknologi telah memberi
pembaharuan dalam pembinaan soal selidik yang menjadi sebahagian
penemuan pengetahuan baru dalam penyelidikan.

Pengenalan
Pengunaan soal selidik atas talian adalah amat menarik kerana ianya merupakan teknologi
masa kini dan menepati seruan kerajaan kepada e kerajaan. Budaya untuk mengurangkan
penggunaan kertas perlu dipertingkatkan terutama dalam pentadbiran dan juga dalam bidang
penyelidikan. Teknologi juga memberi peluang kepada penyelidik membina soal selidik
sendiri bagi pengumpulan data. Walaupun terdapat banyak kelebihan penggunaan soal

selidik berinternet tetapi banyak kemahiran teknikal yang dipelajari dalam membangunkan

laman web soal selidik ini. (Bachmann, Elfrink & Vazzana,1996; Kittleson,1995; Metha
&Siva, 1995; Sproull, 1986). lanya adalah lebih cepat dibanding dengan telefon untuk
sampel yang besar dimana telefon mempunyai masa yang terhad dan menjadi kekangan
kepada penyelidik. Ketiadaan kos pos , cetakan dan pengurusan menjadikan kos soal selidik
menjadi lebih murah . Setakat ini belum ada kajian berkaitan soalselidik atas talian di tempat
pengkaji menjalankan kajian secara ini. Soal selidik berinternet ini adalah alternatif yang
murah jika disbanding kos untuk penghantaran soal selidik responden yang berada diluar
negara secara pos biasa.Kebanyakan responden adalah terdiri dari pakar pembelajaran
elektronik yang berada di Amerika Syarikat, United Kingdom, dan negara maju lain serta
juga ahli persatuan pendidik atas talian (WAOE). Selain dapat menjimatkan kos, pengkaji
dapat mencapai inovasi baru dalam penyelidikan. Pembinaan soalselidik atas talian dilakukan
bagi meningkatkan pengetahuan dan kemahiran membina soalselidik terutama bagi mengkaji
pembelajaran elektronik. Walaupun tidak dinafikan terdapat masalah teknikal dari
penyenggaraan dan pembangunan pelayan (server) yang digunakan secara lasak. Soal selidik
atas talian menjadi metod biasa untuk mengumpul data terutama data pasaran ( Bez.N
2001).Ini juga dari pertambahan pengguna internet didunia, pada masa sekarang terdapat
605.6 juta penggunan (NUA Internet Survey, 2002). Pengguna internet di Malaysia telah
meningkat kepada 5.7 juta iaitu 25.15 peratus dari penduduknya. Satu dekad dahulu amat
sukar untuk mendapat maklumat, data dan kemudahan komunikasi percuma melalui internet.

Berikut adalah jumlah pengguna internet :

Benua Jumlah (Juta)
Afrika 6.31
Asia/Pasifik 187.24
Eropah 190.91
Timur Tengah 5.12

Kanada dan USA 182.67

Latin Amerika 33.35

Dunia 605.6 juta
Malaysia 5.7 juta

(September, 2002 dalam http://www.nua.ie/survey/how_many_online)

Kajian Literatur
Penyelidik pasaran dan penilai program berpendapat bahawa soalselidik atas talian memberi
pencapaian yang baik dan kadar pulangan yang tinggi. Kajian telah menunjukan bahawa
soalselidik berbentuk kertas memberi kadar pulangan 4 % sedangkan soalselidik atas talian
12% (Bez.N 2001 ). Dari kajian RIS (Research on internet in Slovenia Project) 2000
menyatakan terdapat respon sebanyak 77% jika mereka bentuk soalselidik yang benar benar
praktikal kepada responden. Pengalaman yang sama berlaku kepada Biro Census Amerika
(Medin, Roy & Ann, (1999). Penggunaan soal selidik emel mengambil masa 7.6 hari
berbanding dengan soal selidik secara pos selama 11.6 hari.(Sheehan &Mc Millan (1999).
Secara emel juga mendapat respon yang lebih cepat.(Flaherty et al (1998). Tatacara
merekabentuk soalselidik merujuk kepada yang menyatakan terdapat 14 perinsip rekabentuk
soal selidik atas talian (Dillman, Bowker & Tortora (1998) Dillman,(2000).
Kesilapan Soal Selidik

Beberapa faktor yang dapat meningkatkan pulangan kajian atas talian termasuk surat
pemberitahuan melalui emel, peringatan, pemberitahuan niat untuk membuat kajian dan
berbentuk mudah. Langkah langkah ini dijalankan untuk mengatasi masalah kesilapan yang
kerap berlaku iaitu kesilapan sampel, kesilapan responden, kesilapan pengukuran dan
kesilapan liputan. Dari kajian dibuat oleh Yahoo mendapati terdapat lebih 2000 kajian
melalui laman web dalam 59 bidang yang berbeza. Kajian secara ini meningkat kerana
kebaikan penjimatan kos dan masa berbanding dengan secara tradisi dan dapat mengatasi
kesilapan yang kerap berlaku apabila penyelidikan dibuat dan ketika memasukan data
(Clayton & Werking 1998). Apabila laman web telah berkembang pesat dan soal selidik
dibina melalui laman web maka mengumpulan data adalah lebih mudah. Kebanyakan pakar
pembelajaran elektronik sentiasa berinteraksi diatas talian maka kesilapan liputan dapat
diminimakan.

Maka soalselidik atas talian memerlukan juga langkah tertentu bagi menentukan responden
menjawab soal selidik tersebut (Metha &Sivada (1995) & Smith (1997). Terdapat
perbandingan perhubungan yang kerap jika perhubungan yang tidak kerap dimana penyelidik
yang menghubungi responden sekali mendapat 28.5% dibandingkan dengan menghubungi 2
kali 41% dan 57% lebih 3 kali dihubungi. Hubungan peribadi juga adalah faktor kuat untuk



mendapat kadar respon yang baik (Dillman 1978, 1991). Penggunaan senarai emel tidak

digalakkan kerana tidak mengwujudkan hubungan peribadi.

Pembangunan Soal Selidik Berasaskan Laman web
Laman web adalah satu cara menyebar maklumat secara global yang mampu dicapai oleh
sesiapa yang dirangkaikan dengan sambungan internet. Penyelidik membangunkan
soalselidik berbentuk pengkalan data dan pentadbiran soalselidik dari satu pelayan sendiri .
Borang soal selidik dibina untuk mengumpul data untuk dianalisa. Soalselidik berasaskan
laman web ini ditulis dalam perisian PHP (Hypertext PropProcessor) dan menggunakan
MySQL sebagai pengkalan data untuk menyimpan maklumat responden. Kedua—dua PHP
dan MySQL adalah setabil dari pakej sumber terbuka yang terdapat percuma di internet dan

boleh digunakan dimana-mana pelayan (server).

Rajah 1. Rangkaian antaramuka PHP dan My SQL

Borang soal selidik dibuat secara pengaturcaraan yang meningkatkan peroses pengumpulan
data. Laman web soal selidik dibina dengan ringkas dan tidak terdapat animasi dan grafik
hanya logo untuk menarik perhatian kerana dikuatiri melambatkan muat turun soalselidik
setelah mengisinya (Clayton & Werking 1998). Soal selidik yang mudah hanya bersaiz 317kb
dan versi grafik memerlukan sehingga 959kb. Peroses muat turun dengan modem 56kb/saat
mengambil masa 6saat di banding dengan 20 saat.(Dillman, Tortora, Conrad & Bowker
(2001). Walaupun berbeza 14 saat tetapi adalah penting bagi responden yang mementingkan
pengurusan masa. Penggunaan soalselidik laman web didahului dengan tindakan yang di
dengan surat pendahuluan email memberikan pendekatan yang lebih efektif dan efisen. Dari

surat pendahuluan email terus kepada alamat soal selidik (URL) dimana alamat itu hanya di



sambung hiper. Ini memudahkan pihak responden dengan mengkelik tetikus kealamat
tersebut dan terus mengisi borang yang disediakan.
Langkah —langkah mengisi borang soal selidik oleh responden:

1.Responden boleh memilih soal selidik bahasa Malaysia dan juga bahasa Inggeris.

2.Responden hanya mengisikan nama dan alamat emel mereka.

3. Untuk menentukan bahawa responden mengisikan ruang yang dikehendaki

maka penghantaran input yang tidak mencukupi akan diberi amaran.

4. Semua data input dimasukan dapat dilihat bersama dilaman web seperti rajah 7.

Walaupun soal selidik ini menarik tetapi penyelidik mendapati bahawa terdapat juga
responden yang perlu diambil mungkin belum membudayakan teknologi maklumat maka

cara konvensional dilakukan (Kay&Johnson, 1999; Crawford, Couper & Lamias, 2001). Ini
berlaku semasa menguji pengesahan soalselidik dimana penyelidik berada bersama dengan
pegawai multimedia dan sumber politeknik .Walaupun penggunaan laman web berkembang
dengan pesat masih terdapat ramai lagi yang tidak menggunakan internet dan juga memilih
secara manual .Ini menunjukan masih ada jurang digital masyarakat pendidikan . Soal selidik
secara laman web ini masih diperingkat awal perkembangan nya .Penggunaan soal selidik
laman web dapat meningkatkan pengalaman dan pengetahuan berkaitan penggunaan kajian
ini (Selwyn & Robson, 1998). Terdapat juga pelbagai perisian soal selidik atas talian yang
terdapat di pasaran yang boleh digunapakai secara bayaran seperti di
http://www.acs.pdx.edu/pub/websurveyor/ dan juga di http://seamonkey.ed.asu.edu/

Pengkaji juga menyediakan portal untuk dicapai bagi membangunan soal selidik berinternet

di http://etvet.kuittho.edu.my/portal/index.php. Berikut adalah perisian boleh juga didapati

dimana portal sumber terbuka.

Kesimpulan

. Perisian PHP (Hypertext ProProcessor) boleh digunapakai percuma dari laman web
http://www.php.net/ dan dirangkaikan dengan mySQL bagi pengkalan data.

Penyelidik yang membangunkan soal selidik berinternet akan sentiasa mengemaskini
pengetahuan dengan perkembangan teknologi internet dan multimedia dari teks,
audio dan juga video bagi memperolehi data.

. Para penyelidik perlu mengadakan e group bagi setiap kepakaran masing-masing.
Contoh: WAOE (World Association of Online educators).

. Semua soal selidik yang dibangunkan dapat ketengahkan dengan dikomen bersama
bagi membentuk kolaboratif.

. Satu portal penyelidikan bagi kajian yang hampir sama tujuan disatukan bagi rujukan
penyelidik baru .

. Soal selidik dapat dibentuk seperti bank soal selidik yang boleh di capai oleh semua
penyelidik.

Rujukan tambahan bagi mengemaskini pengetahuan dan kemahiran soal selidik
berinternet seperti dibawah ini.

